
						З пляцоўкі Вікікрыніцы

					

					


					
					
					Гэта старонка не была вычытаная
Oj zaznajuć hora, licha,

Prytyki i żdziekaŭ ;

Buduć płakać hetak cicha,

Płakać pawiek-wiekaŭ.


Pawiek-wiekaŭ ruczajoczak

Bryzgi razkidaje,

Pawiek udoŭka sierad noczak

Woczki wyciraje !

II. HORA.




Kab mnie hołas dobry mieć,

Kab mnie hora kudy dzieć,

Kab że hora Boh nia daŭ, —

Jab wesoła zaśpiewaŭ :

Qj horaż majo !

Skłaŭ ja hora u akłunak,

Skłaŭ biadu swaju, frasunak,

Kinuŭ ŭ reczku aż da dna, —

Pryjszło hora jak szto dnia.

Oj horaż majo !

Ūziaŭ ja hora dy ŭ anuczu,

Kinuŭ ŭ połymia-ahoń,

Nijak hora nie zamuczu : —

Hora horam, jak sztodzion.

Oj horaż majo !

Uziaŭ ja hora dy na woży,

Zawioŭ ŭ les, skruciŭ da pnia, —

Zaŭtra hora, jak świt boży,

Ulezła ŭ chatu jak sztodnia.

Oj horaż majo !

Skłaŭ ja hora dy u doszki,

Zakopaŭ u wielki roŭ,

Adyszoŭ ad jamy troszki,

Aż u chacie hora znoŭ.

Oj horaż majo !

